
“Batek ez badaki nola hitz egin, zer esan ez dakielako da, eta 
alderantziz. Eta batek ez daki nola hitz egin eta zer esan, dena 
hutsaldua izan delako, sinbolo hutsa bilakatua, itxura. Esanahia, 
matxinadarako iturri handienetakotzat hartua izan dena, 
energia erradiatzaile mota bat, higatua izan da. Apurtu, eho eta 
birrindu egin dute... Zer esan dezake inork? Zer egiten du batek 
basamortu baten erdian? Bizitako sufrimenduak eragindako 
amorrua adierazteko hitzez husturik, eguneroko existentzia 
samintzen duen larritasun emozionala gainditzeko itxaropenez 
husturik, arrazoi instituzionalaren aurka borrokatzeko desioz 
husturik, dagoen errepikakortasuna desagerrarazteko, bidea 
egiteko ametsez husturik, pertsona asko ekintzan zoratzen dira. 
Mihia paralizatuta geratzerakoan, eskuak dardarka hasten dira 
frustrazioa arindu nahian. Agertzeaz eragotzita, bizi-pozaren 
aldeko bulkadak bira egiten du, eta bere kontrakoa bilakatzen 
da, heriotza-sena. Biolentziak leher egiten du eta, esanahirik ez 
duenez, itsu eta haserre agertzen da, guztiaren aurka eta guztien 
aurka, edozein harreman sozial nahastuz. Gerra zibilik ez dagoen 
tokian, zubietatik autobideetara jaurtitzen diren harriak, edo 
guraso, lagun edo bizilagunen hilketak daude.”

Crissus & Odosseus Barbarians: Disordered Insurgence 
[Barbaroak: matxinada desordenatua.]

Batzuetan barrezka harrapatzen dut nire burua... eta mundu zibilizatua den 
espazio hil eta harresituan, alaitasunaren hotsa nire eztarrian harrapatuta 
geratzen da.

Probokatzailea edo polemikoa izango da esatea, batzuetan, argi ikusi 
daiteken etsai bat nahi dudala. Nire arimak gerrillari bat izan nahi duela, 
matxinatu bat, matxinada bat bizi. Eta, horrekin batera, onartzen dudala 
nire lagunak edo ni ere, zauritu, espetxeratu edo hil gintezkeela guduan, 
baina argi markatutako lerroen pozarekin egingo dugula, eta hau baino 
hobea den zerbait iritsi daitekeelaren sentsazioarekin. Nire gorputzak 
borrokatu eta bere burua askatu nahi du. Mugitu. Eskalatu. Dantzatu. 
Maitasuna egin. Aurrera bultzatu eta harago joan. Korrika egin. Apurtu.

Gerran bizi garela dakien jendearen artean bizi nahi dut. Bizitzaren 
aurkako gerran. Izpirituaren aurka. Borrokaz edo matxinadaz hitz egiten 
duzunean, eskuetara begiratzen ez duen, edo zure begirada saihesten ez 
duen jendearen artean bizi nahi dut, ze, azken finean, badakite amore 
eman dutela, eta -agian, bakarrik agian- ez dutelako inoiz sistema benetan 
gorrotatu. Erosiak izan ez diren pertsonen artean bizi nahi dut. Eskaintzen 
zizkieten pilulak jan ez zituztenekin, nahiago zutelako euren larritasun 
patologizatuaren sentsazioarekin borrokatu, eremu hiletan bizi baino. Ez 
dutenekin borrokan ari direlaren itxura egiten, bistakoa denean gudu-
zelaia lorategi bat bilakatzen ari direla. Gerra onargarria den leku batean 
egon nahi dut.

Duela bost urte ikusi ez dudan norbaitekin aurkitzen naiz. Ezagutzen dugun 
jendeari buruz hitz egiten dugu, baita ezagutzen ez dugun jendeari buruz 
ere – nola doakien, zer egiten duten. Asko hautsita daude. Deprimituta, 
galduta, ertzean. Batzuek euren buruaz beste egin dute. Beste batzuk finkatu 
egin dira eta pozik daude, sistemarekiko konpromiso emozionala hartuz, 
ze, lagun batek idatzi zuen bezala, erraza balitz ez lukete borroka deituko, 
eta batzuetan gehiegi nekatzen zara mamuaren aurka borrokatzeaz.

Ez duzu pistolarik behar norbait hiltzeko.

Ez duzu harresirik behar kartzela bat egiteko.

Ni ez naizen etsai bat nahi dut, etsai bihurtzen ditudan harremanak 
ez direnak. Nire tentsio eta gerra-sentsazioak – setiatuta egotearen, 
okupaziopean egotearen sentsazio politiko eta emozionalak – kanpoan 
dagoenarekin bat egitea nahi dut. Norbaitek behin esan zuen Palestinara 
joatea lasaitua zela, bat-batean, kanpoko errealitatea Erresuma Batuko 
eguneroko esperientzia emozionalaren parean zegoelako: krisi egoera bat 
zen. Eta nik ere sentitzen dut. Istiluetan, taldeetan, ekintzetan. Bizi naizen 
tokian, etsaia hain da handia, dena biltzen duela, baita neure burua ere. 
Ez dago itxaropenik errealitate horretatik harago. Azken finean, jendea 
babes bila etortzen den lekua da hau. Oraindik ere agindutako lurraldea 
da, kaleak urrez zolatuta daude. Nola borrokatzen da horren aurka? Ez 
dago sistemaren barru edo kanporik. Eta irtenbiderik ez dagoela dirudi.

Niretzat, azken urteetako gertaera hunkigarrienetako bat Parisko istiluak 
izan ziren, edo, behintzat, haiei buruz irakurri nituen albisteak. Gazte 
batek bere amorrua deskribatzen zuen, bere gaitzespen-oihua. Askok ezin 
zuten bere istilua ulertu – bere lagunen autoak erre zituen, bizi zen lekua 
suntsitu zuen. Ulertezina? Ez dut uste. Berarentzat ez zegoen etorkizunik, 
ezta aldaketarako itxaropenik ere, eta gorrotatzen zuena suntsitu zuen. 
Bere bizitza. Momentu oro gertatzen diren “zentzurik gabeko” suizidioak 
eta norberari egindako zauriak bezalaxe, amorru, desafio eta tristura 
ekintza izan zen. Afektiboa izateko saiakera izan zen, nahiz eta ekintza 
bera alferrikakoa eta kaotikoa iruditu.

Batzuetan, geratzen zaigun gauza bakarra garrasi egitea da, zerbait 
txikituko den itxaropenez.

Norberari zuzendutako indarkeriaren politika ulertzen saiatzen ari 
naiz, eta, beti bezala, nire idatzia pentsamendu hedatu bat da, ideia bat, 
perspektiba bat, intuizio bat, abian den lan bat, eta, jakina, bizitzaren eta 
gizartearen barruan dudan esperientzian eta lekuan oinarrituta dago. 
Batzuetan, bizitza hobera doanean, oso urrun sentitzen naiz hemen 
azaltzen ditudan ideiengandik. Eta orduan, berriro estropezu egiten dut, 
nire aurre egiteko trebetasuna gainbeheraka doa, eta berriz ere, lekurik 
ilunenean nago, hor jaio baitzen testu hau, eta hor du zentzua berriz ere. 
Beraz, har ezazu beregandik nahi duzuna, zauden lekuan zaudela.

Hasiera batean idaztera bultzatu ninduena, zera susmatzea izan zen, 
Erresuma Batua bezalako estatu kapitalista aurreratu batean bizitzeagatik 
pribilegiatuak garelaren ideiak bere horretan dirauela, baita jarrera 
politiko erradikala dutela uste dutenen artean ere, hau da, antikapitalista 
eta/edo estatuaren aurkakoa. Hau iruzkin kasualenetan ere azaleratzen 
da, zenbait pertsonen temakeriagatik, osasun mentalaz eta EBko bizitzaz 
hitz egiten dugunean, ezin omen baitut konparatu hemen bizitzea eta 
Hirugarren Munduan, edo garapen bidean dagoen herrialde batean 
bizitzea. Haserrea dago. Nolabaiteko jarrera defentsiboa dago. Nola 
ausartu al naiteke gauza hauek konparatzera? Pixka bat deseroso nago 
idazten ari naizenarekin, izan ere, konparaziorik egiten saiatzen ari 
ez naizen arren, pribilegioaren propagandak sustraiak bota ditu nigan 
ere. Jakina, leku pribilegiatua izan dezakezu sistema partikular baten 
erreferentzia-esparruan – adibidez, gizarte kapitalista batean, gizon zuri 
diruduna izatea eta gizon beltz pobrea izatea oso gauza desberdinak 
dira. Baina horrek ez du esan nahi gizakientzako posible diren sistema 
sozial, politiko, espiritual, emozional eta ekonomiko guztien artean, guk, 
Erresuma Batuan, gure giza potentziala garatzeko eta gure behar eta 
nahiak ase ahal izateko sistema sortu dugunik.

Ez dut esperientzien arteko konparaziorik egin nahi, ezta izugarrikeriak, 
pobrezia eta beste herrialde batzuetako jendearen borroka gutxietsi nahi, 
ezta loriatu ere. Argi dago beste herrialde batzuetako jendeak bere bizitza 
arriskuan jartzen duela hona iristeko, eta, batzuetan, beste sistema politiko 
batzuengandik babesa eta bizi-kalitate eta osasun hobea aurkitzen dute. 
Hala ere, uste dut posible eta beharrezkoa dela adieraztea zer nolako 

eragina duen gure gizatasunean, askatasunean eta osasunean gizarte 
kapitalista, teknologikoki aurreratu eta zaindaritza maila handikoan 
bizitzeak, eta pribilegioari buruzko edozein nozio desafiatzen saiatzea, 
munduen arteko, kapitalismo globalaren fase desberdinetan izandako 
esperientzien arteko lehia batean sartu gabe.

Hori  egiten ez badugu, hemengo jendea beti  borrokatuko da 
‘bestearengatik’, benetako erresistentzia ahulduz, elkartasun adierazpenek 
“a zer zortea duguna” bezalako zentzu ezkutu paternalista bat gordez, 
hemengo borrokaren mugak ez gainditzeko aitzakia bihurtuz. Ehunka 
lagun daude Latinoamerikako borroken aldeko elkartasun gau batean, 
baina hogei baino ez daude Mendebaldean izandako borroken ondorioz 
kartzelan dauden presoen aldeko ekitaldi batean.

Uste dut britainiarren osasun mental eskasak gezurtatu egiten duela 
kapitalismoan egoteko leku on bat dagoela dioen edozein ideia. Osasun 
mentaleko arazoak pandemikoak dira, baina nik hemen haztea eta 
bizitzea nolakoa den besterik ez dakit; beraz, hau da aztertuko dudan 
lekua. Depresioa da mendebaldeko heriotza-kausa nagusietako bat. 
Leedseko ipar-ekialdean bizi nintzen lekuan, 170.000 bizilagunetatik 
% 25ek osasun mentaleko arazoak ditu edo izan ditu noizbait (hau da, 
laguntza bilatu du). 

Asko dira.

Ehun milaka pertsonak euren burua zauritzen dute 
urtero Erresuma Batuan, eta uste da norbaitek 82 
minuturo bere bizitzarekin bukatzen duela uharte 
honetan. Osasun mentalaren eredu biomediko, 
farmakologiko, eta psikoterapeutikoen despotismoak 
jarraituko du konbentzitzen arazoa gure baitan 
dagoela, gizabanako gisa, huts egiten ari diren 
organismo desdoitu gisa. Ados egon naiteke horrekin, 
baina, baita ere gure baldintza existentzialek ondorio 
suntsitzailea dutelarekin gure osasun fisiko eta 
mentalean: nutrizio pobrea, giro estresagarriak, 
harreman ezegonkorrak, kutsadura (airea, argia, 
materiala eta zarata), eraso orokortuak, bakardadea, 
lana, eta teknologia nonahi; horrek guztiak, nire ustez, 
izugarri zailtzen ditu osasun ona, garun ona, harreman 
sozial onak eta umore ona. Baina bestalde, uste dut 
gure osasun mentala, edo bere falta, batez ere ezohiko 
zirkunstantzia batzuei emandako erantzun normala 
dela, eta, nolabait, aurre-lerroa osatzen duela, lubakia, 
estatu-nazioak eta sarraski ekonomikoak gizateriaren 
aurka egindako gerran.

Esnatzerakoan egin nahi dudan lehen gauza hormak suntsitzea da...

... bigarrena, nire burua suntsitzea.

N
ir

e 
oh

ea
re

n 
on

do
an

 g
ra

fik
o 

ba
t d

ag
o 

ho
rm

an
 z

in
tz

ili
k.

 Z
en

ba
t p

az
ie

nt
e 

eg
on

 d
ir

en
 o

sp
it

al
e 

ho
ne

ta
ko

 la
rr

ia
ld

i-
sa

ile
an

 a
zk

en
 6

 h
ila

be
te

et
an

, e
ta

 z
er

ga
ti

k 
os

pi
ta

le
ra

tu
 z

it
uz

te
n 

er
ak

us
-

te
n 

du
. L

ar
ri

al
di

et
ak

o 
os

pi
ta

le
 h

on
et

an
 so

ili
k,

 ia
 16

00
 p

er
ts

on
a 

ir
it

si
 z

ir
en

 a
ut

ol
es

io
na

tu
 

on
do

re
n.

10



Nire gela bakarreko pisuan 23 horma daude. 6 leiho daude, eta 
horietako lauk argiari pixka bat sartzeko aukera ematen diote, leiho 
guztiak pareta gehiagotara ematen dute. Sabaiak eta zoruak daude. 
4 solairu daude nire blokean, bi etxabeak zenbatu gabe. Ia inoiz ez 
dut ikusten bertan bizi den jendea. Ate elektriko astun batek sarrera 
komunitarioko korridorera ematen du, alboetan adreiluzko hormak 
ditu, alfonbra fin higatu batez estalia dago, eta metalezko eskailera 
estu batzuetan amaitzen da. Blokea, egun batean, nirekin eman 
ondoren, ni atxilotzera etorri zen polizia batek txantxetan esan zuen 
bezala, gotorleku bat da.

Paseatzera joateko, eta hitzorduetara eta batzarretara joateko 
ateratzen naiz etxetik, edo lagunekin kafe bat hartzeko. Batzuetan 
ez naiz ateratzen. Ez daukat ateratzeko arrazoirik. Edo motibaziorik. 
Deprimituta nago. Suizida. Denbora betetzeko, jarduerak bilatzen 
ditut. Etxetik ateratzen naizenean, zarataz inguratuta nago, jendez, 
eraikinez, trafikoz, usain txarrez, kameraz eta uniformez; polizia, 
komunitateari laguntzeko ofizialak, oinezko agenteak, trafiko 
agenteak, seguratak, autobus gidariak, bulegariak, zibergotiko eta 
emoak, kaniak, antifaxistak, jonkiak, gurasoak, anarkak, hippyak. 
Inoiz ez dut zeruertza ikusten, gutxitan ikusten dut ilargia. Edo 
izarrak. Eremu berde txiki bat dago, baina urrun, eta dirudienez, 
adikzioa diot nire kaiolari. Gogoratzen naiz txikia nintzenean 
hamster bat izan nuela. Ia denbora guztia ematen zuen kaiolaren 
izkina batean tunel bat zulatu nahian, askatasuna aurkitzeko, 
beraz, bertatik atera nuen. Ez zuen denborarik galdu. Gelako 
izkinara joan zen zuzenean eta zulatzen hasi zen berriro. Kaiola 
handiagoak ez zuen engainatzen. Kate bati lotuta dagoen txakurra 
bezalakoa naiz, pixka bat aldendu naiteke, baina bakarrik nire 
lepoaren inguruan dudan arnesak atzeraka tira egiten didan arte, 
mugak daudela gogorarazteko, nire bizitzako iraultza bakarra bere 
zirkularitate gupidagabea dela gogorarazteko. Zirkunferentzia bat 
dudala, ez naizela aske, berdin dio zenbat saiatzen naizen neure 
burua konbentzitzen kontrola daukadala, eragina izan dezakedala. 

Aukeratu ahal izatearen ilusioak zanpatzen nau. Milioi bat laranja 
motaren artean aukeratu behar banu bezala sentitzen naiz, benetan 
nahi dudana sagar bat denean. Ez dago zalantzarik bizitza premiaz, 
aginduz, edo gutxienez, nire asmakizunetatik kanpoko esanahiren 
batekin bizitzeko egina dagoela. Ziur nago ez nukeela pentsatzen 
egon beharko ea noiz aukeratuko dudan heriotza...

Nire usaimen-zentzua aldatu egin da, zibilizazioaren kiratsak 
zorroztu du. Sasiama eta sufrea. Lurrina eta pixa. Autobus baten keak, 
norbaitek aurpegia alfonbra zahar baten kontra zanpatu izan balit 
bezala. Epilepsia duen pertsona bat banintza bezala, krisialdiaren 
aurretik udare edo almendra usainaz ohartuta. Geldiarazten nau, 
borroka ez dezadan. Mingainari kosk egiten diot, garrasika hasten 
banaiz ez bainaiz inoiz geldituko. 

Erresuma Batuko larrialdi-geletan sartzeko bigarren 
arrazoia autolesioak direla uste da (lehenengoa 
“istripuak” dira). Nahita egindako autolesioaren 
definizioa (Deliberate Self-Harm, edo DSH) norberari 
eragindako biolentzia portaerei dagokie, hala nola 
ebaketei, substantzia toxikoak irensteari (droga-
gaindosiak barne), erredurei, hormen kontrako 
burukadei, ile-tiraketei eta suizidio saiakerei. 
Gizartean onartuagoak eta hedatuagoak dauden 
beste jokabide arriskutsu batzuk ere, hala nola 
alkoholaren abusua, tabakoa, elikadura-desordenak 
eta babesik gabeko sexua, autolesiotzat hartzen dira, 
baina ez dira autolesio-estatistiketan sartzen.

Lincoln Greeneko pobrezia latzaren artean, ospitaleko 
ohe batean etzanda nago, segurtasun-leku igarokor 
batean, hotz, bakarrik, izututa, lotsatuta, erruak jota, 
neure burutik ihes egin nahian. Ni neu izateari utzi 
nahi diot. Hemen egoteari. Nire bizitza apurtuko 
duen zerbait egin nahi dut, barnean duen hobea den 
zerbait erakutsiko duena. Jasangarriagoa den zerbait. 
Bi zauri ditut ezkerreko eskumuturrean, eta sastakadak 
eskumako izterrean. Imajinatzen dut ez dela normala 
norbera erasotzea. Mediku batek kezka aurpegiarekin 
nire oharrak irakurtzen ditu. “Bizirik egoteaz pozik al 
zaude?” galdetzen dit. “Ez bereziki” erantzuten diot. 
Edozer. Zerbait aldatzearren.

Autolesioen estatistika fidagarriak ez dira gai erraza. Norberegana 
zuzendutako indarkeria ezkutuan  egiten den zerbait da, eta askotan, 
ez da ospitaleko larrialdietara iristen. Halere, 2001 urtean gobernuak 
argitaratutako txosten baten arabera, Erresuma Batuan 215.000 helduk 
euren burua zauritzen dute 12 hilabetero, eta 24.000 nerabe baino 
gehiago ospitaleratuak dira urtero euren burua zauritzearen ondorioz. 
Berriz ere, zenbaki hauek ez dute etxeko indarkeria kontuan hartzen, 
ezta substantzia toxikoen gehiegizko erabilera, suizidioa, elikadura-
jokabidearen nahasmenduak, edo bestelako portaera autosuntsitzailerik 
ere. Joan Simalchick-ek, Torturaren politika: Mitoak desagerrarazten eta 
bizirik iraun dutenak ulertzen entseguan, zera idazten du: “... gaur egungo 
torturaren erabilera zabal eta sistematikoak ez du aurrekaririk... Amnistia 
Internazionala-k tortura XX. Mendeko epidemia bezala deskribatzen du.” 
Erresuma Batuan aurrekaririk ez duen autolesioen epidemia bat dagoela 
dirudi, eta gainetik begiratzerakoan, indarkeria sistematiko eta hedatuak 
definitzen duen kultura bat ikusi dezakegu, baina kasu honetan, norberari 
zuzendua.

Norberari zuzendutako indarkeria gai zaila da, eta askok ez dute ulertzen, 
egiten dutenek barne. Badago publikoki ekintza hauek ulertezinak 
iruditzen zaizkiola adierazten duen jendea, eta gero pribatuan bere burua 
zauritzen duena, edo sozialki onartuagoak dauden norbera mintzeko beste 
mota batzuetara jotzen duena. Hauetako batzuk gobernuak eta industriak 
ezarritakoak, kontrol soziala ezartzeko eta etekina ateratzeko asmoz, 
ezagunenak, alkohola, drogak (dibertitzekoak eta errezetakoak) eta tabakoa 
dira.

Autolesiorako arrazoiak, kontrola, eta komunikazio eta zigorraren beharra 
direla azaltzen da normalean. Era berean, torturak norbanakoa kontrolatu 
nahi du, komunikatzera behartu, eta biktima eta bere komunitatea zigortu. 
Norberari zuzendutako indarkeria, “ezohikoak diren egoerei erantzun 
normal” bezala deskribatua izan da. Norbaiten barneko munduan zerbait 
gaizki dagoela erakusten du. Eta gure gizartean horren arazo handia izatea, 
beste osasun mentaleko arazoekin batera, gure mundu kolektiboan zerbait 
gaizki dagoelaren seinale da. Gatibutasunean bizi diren animaliak euren 
burua zauritzen dute, eta gizakiok, batez ere Mendebaldean, geroz eta joera 
handiagoa dugu.

Bizi dugun sistema, kontrol sozialerako teknikak mendeetan zehar 
garatzen eta hobetzen aritu da: sarraskiak, jazarpen erlijiosoa, 
kolonizazioa, errekrutatze derrigortua, urkamendu masiboak, esklabotza 
eta mendekotasuna, lur komunen itxialdia, jabetza komunen suntsiketa, 
deportazioak, eroetxeak, lantegiak, kartzelak, eskola gelak, faxismoa, 
Ekialdeko Alemaniako zaindaritzaren gizartea, non 50 biztanletik 1 Stasi-ko 
agentea baitzen (informatzaileak kontatu gabe), eta, Erresuma Batuan, gaur 
egun, biztanle bakoitzak egunero gutxienez 300 aldiz segurtasun kamerek 
grabatzea espero dezaken estatu neofaxista bat (“Eman diezaiegun ikusteko 
zerbait” dio nire kaleko iragarki batek), eta non sekulako datu-base bat 
eraikitzen ari diren, zure historia pertsonal osoa (profil familiarra, eskola 
txostena, osasun fisiko eta mentalaren historiala, DNA lagina, erretina 
eskanerra, eta hatz-aztarnak) ikusi ahal izateko identifikatzeko txartel 

Ia ez dagoela jendea “desagertzeko”, torturatzeko eta herritarrak 
zuzenean indarrez menderatzeko beharrik iruditzen zait.

Guk geuk egiteko entrenatuak izan gara.

baten proiektu bati bidea eginez. Zure txartela begiratzen duen edozein 
autoritatek izango du sarbidea datu hauetara, eta zure jarduteen datuak 
ere izango ditu, esaterako, zenbat alkohol erosten duzun.

Britainia Handiak, indarkerian, sarraskian eta torturan du bere 
sormena: lurrarenganako, beste espezieenganako, beste norbanako eta 
komunitateenganako. Inperioak, mundua menderatzera atera aurretik, 
bere mugen barruan bizi zen jendea menderatu behar zuen. Bizi dugun 
sistema, genozidioan eta setiatzean oinarritzen da. Teoriko batzuek, gure 
naturan oinarritutako bizitzatik, nekazaritza, industria eta teknologiarako 
trantsizioa “jatorrizko trauma” bezala definitzen dute, eta honen ondorio 
psikologikoa, bizimodu bezala trauma osteko estresa pairatzen duen 
biztanleria duen nazioa da.

Hauetako gertakari batzuk, duela hain beste denbora gertatu ziren, ez 
ditugula oroitzen. Baina euren ondorioez inguratuta gaude. Eta hemen, 
gobernuak, hezitzaileek, erakundeek, eta honetaz etekina ateratzen 
dutenek, historiatik lezio baliotsuak ikasi dituzte, eta lortu duten kontrol 
sozialaren hobekuntzak, erresistentzia ekimen zaila bilakatu du: zeren eta 
indarkeriaren egilea orain gehienetan ez da estatua zuzenean, baizik eta 
gu geu geure aurka.

Chelis Glendinning-ek Mendebaldean hezi izan diren pertsona guztien 
jatorrizko traumari buruz hitz egiten du. Jatorrizko trauma atsekabea da: 
lekuaren galera, pertsonena, asmoena. Imajina ezazu larritasun ziklo etengabe 
batean egotea. Disforia. Ez duzu imajinatu behar, bizi dugu. Zenbateko 
distantziara al dago zure familia biologikoa? Ze maiztasunarekin ikusten 
dituzu? Noiz galdu zenituen, edo noiz utzi zintuzten? Zuk aukeratutako 
familiaren parte direnetatik, hau da, zure lagunetatik, zenbat bizi dira 200 
km baino gutxiagotara? Ze maiztasunarekin ikusten dituzu? Jolastera edo 
paseatzera joaten zinen parkeetatik, zenbat hesitu edo urbanizatu dituzte? 
Zenbat maitale izan eta galdu dituzu? Hasi ahal dezakezu harremanik zeure 
buruari galdetu gabe ea noiz eta nola bukatuko den? Zenbat lekutan bizi 
izan zara eta zenbatetik joan zara? Zenbateko beldurra duzu? Zein galduta 
sentitzen al zara? Zenbat aldiz bizi izan al duzu asmo edo helburu kolektibo 
baten sentimendu sakona, eta gero, zuk galarazi ahal izan gabe, garaia, jendea 
edo zu zeu aldatu zara, eta berriz helbururik gabe eta bakarrik aurkitu izan 
zara?
Ez genuke horren besteko sufrimendurik pairatu beharko. Ez al da hala?

Haurtxo bat naiz, neskatxo txiki bat. 
Kostaldeko herri ilun batean bizi 
gara, nire aitona-amonak berriz, 
Londresen. Nahiko maiztasun 
handiarekin ikusten ditugu, baina 
etxetik doazenean, eurei eusten 
naiz eta oihuka hasten naiz. Ez dut 
eurek joatea nahi. Eskolara joaten 
hasten naiz. Eskola uzten dut. Beste 
batera joaten hasten naiz. Lagun 
desberdinak. Nire anaia barnetegi 
batera doa, itsas-armadak ordaintzen 
du. Beraren falta sumatzen dut. 
Sexu-abusuak egiten dizkidate eta 
nire gorputza galtzen dut. Eskola 
uzten dut. Aitak alde egiten du. Ez 
dut inoiz berari buruz ezer jakiten. 

Nire burua urkatzen saiatzen naiz. Beste eskola batean sartzen naiz. 
Lagun desberdinak. Nire ama berriz ezkontzen da. Ama galtzen dut. 
Amona bat hiltzen da. Bere senarra berriz ezkontzen da eta iparrera 
doa bizitzera. Ez dugu inoiz berari buruz ezer jakiten. Eskola uzten dut. 
Institutura noa. Nire buruaz beste egiten saiatzen naiz. Unibertsitatera 
noa. Lagun desberdinak. Hiri desberdina. Norbait maitatzen dut. 
Hausten dugu. Intimitatea, gero isiltasuna. Unibertsitatea uzten dut. 
Herriz herri mugitzen naiz. Norbait maitatzen dut. Elkar galtzen dugu. 
Herriz aldatzen dut. Herriz aldatzen dut. Etxez aldatzen dut. Herriz 
aldatzen dut. Intimitatea. Bakartzea. Herrialdez aldatzen dut. Betiko 
lagunak. Leku desberdinetan. Norbait maitatzen dut. Hausten dugu. 
Hiriz aldatzen dut. Lagunak leku desberdinetan. Lagunek bizilekuz 
aldatzen dute. Bizilekuz aldatzen dut. Lotura. Atzerapena. Itxaropena. 
Beldurra. Suntsipena. Alienazioa. Ziega baten nago. Kartzela baten 
nago. Ospitalean nago. Lanean nago. Nire etxean nago. Ez naiz inon 
ondo sentitzen. Leku bat bera ere ez dela segurua sentitzen dut. Inor 
ez da segurua. Inork ez dit onik egiten. Ez naiz seguru sentitzen. Ez 
naiz ondo sentitzen. Ez dut bakarrik egon nahi, baina badirudi nire 
harremanek min baino ez didatela egiten. Ez dakit nola maitatu, ez 
nire burua, ezta besteak ere. Ez dakit nola utzi besteak ni maitatzen. 
Ez dakit nola bizi. Eta dena zapuzten jarraitzen dut. 

Autolesio-tekniken eta torturaren teknika ofizialen arteko alderaketa 
labur batek pentsatzeko ematen du. Autolesioak ohikoagoak dira tortura  
jasateko arrisku gehiago duten biztanleengan: emakumeengan, umeengan, 
euren senideengan, presoengan (gizon presoengan ematen diren autolesio 
kasuak “libre” diren emakumeen kopuru berdinekoak dira), talde etniko 
zapalduengan, indarkeria sistemiko eta sistematikoa jasan duen edozein 
pertsonengan. Gizon gehiagok egiten dute euren buruaz beste modu 
eraginkorrean, gudan ere gizon gehiago hiltzen dira.

Torturaren arrazoiak eta funtzio soziopolitikoak, haren definizio eta 
teknikak, eta biktimarentzat eta inplikatutako komunitateentzat dituen 
ondorioak aztertzea, nire ustez, bide baliagarria eta adierazgarria da 
norberari zuzendutako indarkeria ulertzeko EB bezalako ekonomia 
kapitalistetan.

Torturaren funtzio soziopolitikoa norbanakoaren boterea haustea da. 
Biktimaren borondate psikologikoa desegiteko eta beldurraren kultura 
sortzeko modu bat da, ez bakarrik torturatutako norbanakoarengan, baita 
hurrengo biktima atera litekeen komunitatearengan ere. Torturatzaileak 
gutxitan hil nahi du. Kontrol sozialerako baliabide bat da, eta torturaren 
biktimak dira bere tresna.

Torturatzaileak erabiltzen dituen tekniken artean aukera ugari daude. 
Jipoiak, ebakiz eragindako zauriak edo sastakadak, erredurak, elektrokuzioa, 
behartutako esperimentazioa, gorputz-adarrak edo ehunak ateratzea, 
muturreko baldintza fisikoak, sexu-tortura, tortura mentala (mehatxuak, 
exekuzio simulatuak, bakardadeko kartzelatzea edo zentzumen-gabezia). 
Autolesio-teknikak antzekoak dira.

Stasiko operazio-zuzendari batek, Ekialdeko Alemania zaharrean, 
oposizioko herritarrak geldiarazteko prozedurei dagokienez, zera dio, 
helburua: “Apatia (herritarrarengan) garatzea da... gatazka sozialak, 
pertsonalak, profesionalak, osasunekoak edo politikoak, konponezinak 
diren egoera batera iristeko... beldurrak piztea... desilusioak sortzea eta 
garatzea, talentuak edo gaitasunak murriztea... jarduteko gaitasuna 
murriztea, eta inguruko desadostasunak edo kontraesanak erabiltzea 
helburu hori lortzeko.” Jakina, Ekialdeko Alemanian jarduteko modua, 
eta Erresuma Batuan gertatzen dena, nahiko desberdina da, baina 
deskribapen horiek, gaur egungo britainiar askoren osasun mentala 
deskriba dezakete. ‘Zersetzungsmassnahmen’ Direktibak, literalki ‘barneko 
izatearen suntsipena’ esan nahi du, eta egoera konprometigarriak sortzea 
suposatzen du, “gertakariei buruzko nahasmena sortuz, eta pertsona-
helburuan portaera depresiboak eta histerikoak sortuz.” Hemen (Erresuma 
Batuan) ez dago ze lan egin dezakezun, ze eskolara joan, edo ze etxetan bizi 
erabakitzen duen agente sekreturik. Ingeniaritza soziala baino ez dago. 
Ez dago konprometitzen gaituen agente sekreturik gertakariak nahasiz, 
edo pertsona-helburuengan portaera depresiboak sortuz. Ez dago agente 
sekreturik: sistema ukiezin, baina eraginkorki zapaltzaile bat baino ez 
dago, non kartzelaria nahi duzun guztia den (eta mundu osoko jendeari 
zer nahi dugun esaten zaigu), pentsatzen duzun guztia, inguratzen zaituen 
guztia. 

“Labanak, bizar-xaflak, beira hautsia, orratzak, iltzeak, klipak, pinak, 
guraizeak, tatxetak, eskura duzun edozer erabiltzen al duzu zure burua 
ebakitzeko? Burua hormaren kontra jotzen al duzu? Ukabilkadak ematen al 
dizkiozu hormari hatz-koskorrak mindu edo odoletan jarri arte? Kristalen 
kontra botatzen al zara? Azala edo ilea erretzen al duzu? Pilak irensten al 
dituzu, ireki daitezen eta azidoak barrutik erre zaitzan? Objektu irmoekin 
jotzen al duzu zeure burua? Sabelean, hanketan, buruan jotzen al zara? Zure 
hezurrak hausten saiatzen al zara? Zure gorputza muturreko baldintza 
klimatikoetan jartzen al duzu estali gabe, eta horrela, intsolatuta, izoztuta, 
hoztuta edo sukartuta geratzen al zara? Zuzenean begiratzen al diozu 
eguzkiari ia itsutzen zaituen arte? Zure iletik tira egiten al duzu? Zure buruari 
kosk edo harramazka egiten al diozu odoletan hasi arte? “

Razor (autolesioari buruzko webgunea).

Komunikabideek, nahasmen handia sortu dute, eta gobernuek beldurraren 
kultura sortu dute euren gerrekin; terrorismoaren aurka, gazteen aurka, 
etxerik gabekoen aurka, eta etorkinen aurka. Beldurra sortzeko metodo 
tradizionalak ere erabiltzen dituzte, lana eta familia nuklearra bezalako 
arau kulturalen ezarpenekin. Horra hor milioika britainiarren osasun 
mental eskasa. Ez dago agente sekreturik, baina emaitza berbera da. Ez dago 
pertsona-helbururik, soilik loturarik gabeko norbanakoz osatutako gizarte 
orokor bat, elkarrengandik eta euren buruarengandik alienatuak, kontrolez 
kanpo, izorratuak eta apatikoak, deprimituak edo kaotikoki amorratuak.

Hemen, Britainia Handian, herritarrak ez dira errutinaz torturatzen. 
Badaude norbanakoen aurkako ageriko indarkeriaren adibideak, 
estatuak eta haren erakundeek burututakoak (bereziki, polizia-sistemak, 
espetxe-sistemak eta osasun-metalaren sistemak), derrigorrezko 
atxiloketekin, neutralizazio farmakologiko behartuarekin, eta TEK (terapia 
elektrokonbultsiboaren edo elektroshock bidez – funtsean, garuneko 
kalteak eraginez –) eta neurokirurgiarekin (lobotomia zitala, oraindik 
hemen praktikatzen dena), baina hau guztia ez litzateke torturaren 
testuinguruan sartuko. Britainia Handiko indarkeria gehiena herritarren 
artean edo euren buruaren aurka gertatzen dela dirudi.

Tortura gela txikietan gertatzen da, espetxe-guardia psikopatek zaindutako 
odolez zikindutako ziegetan. Tortura diktadurak edo gerrak dituzten 
herrialdeetan gertatzen da. Tortura mehatxuari dagokio. Gure osotasuna 
mehatxatzen du: burua, gorputza, arima, komunitatea. Tortura beldurraren 
kultura sortzea da, zeu ez zaren zerbaiti edo norbaiti erabateko isiltasuna 
eta obedientzia ematea. Baina, posible izan al liteke, bizi garen gizarte 
kapitalista, leku finkorik gabeko tortura-ganbera handi bat baino ez izatea? 
Teknika psikologiko oso aurreratuak erabiltzen dituena, hain maltzurrak, 
ezen tortura egoera, pribilegio egoera batekin nahasten baitugula?

Munduko edozein lekutan orbanak daude. Hau kapitalismo 
globala baita, azken finean. Zeri buruz pentsatzen duzu, orbanei 
buruz pentsatzerakoan? Urruneko diktaduretako tortura-
tresnek, azal beltzekoengan egindako zauriak erakusten dituen 
Amnistia Internazionalak argitaratutako  argazkietan pentsatzen 
al duzu? Etxeko indarkeria jasaten duten emakumeen, haurren 
eta gizonen gorputzen orbanetan pentsatzen al duzu? Hiriko 
lekurik ilunenetan jonkien besoetan dauden xiringa-marketan 
pentsatzen al duzu? Pub batean borrokatu diren edo txanodun 
talde batengatik erasotuak izan diren gizonen aurpegiko 
orbanetan pentsatzen al duzu? Heldu guztiek, zibilizazioaren 
gaixotasunetatik babesteko, besoaren goiko aldean duten 
txertoaren zirkulu txikian pentsatzen al duzu? Inoiz sumatu 
al dituzu orbanak jende “normalaren” besoetan? Marra zurixka 
bitxi eta ulertezinak, adin guztietako gizon eta emakumeen 
larruazala zeharkatzen dutenak. Begira ezazu zure ingurura. 
Ikusiko dituzu. Benda bat kentzea bezalakoa da, eta marka 
horiekiko, eta euren atzean dagoenarekiko sentibera bihurtzea. 
Orbanak ez dira Hirugarren Munduko pribilegio bat, ezta ageriko 
diktadurena edo gerra ofizialena. Bizitzaren aurkako gerrak ez 
du mugarik, eta edozein dela ere bizi dugun kapitalismoaren 
momentua, bizi garen munduko edozein lekutan, nahiz eta 
guri esan zein pribilegiatuak edo zoritxarrekoak garen, guztiok 
gaude horren ondorioz zaurituak eta markatuak. Orban hauek, 
zibilizazioaren historia kontatzen dute. Jakin behar duzun guztia 
dira.

“Hirugarren Munduko eta Mendebaldeko pobreziaren 
artean desberdintasun bat dago... Nire lagun filipinarrak 
galdetu zidanean ea zergatik horren beste jende saiatzen 
den hemen bere buruaz beste egiten, ez nekien zer 
erantzun. Inoiz jasan ez duenarentzat, gure kulturaren 
pobrezia oso arraroa da... ..beste elkartasun bat dago 
borrokaren maila sakonago batean. Egunerokotasunean 
bizitzen jarraitzearekin du zerikusia, gure bizitzen 
alienazioaren aurkako borroka da.”

Solidarity South Pacific-en panfleto batetik aterata.

Geroz eta jende gehiagori diagnostikatzen zaio trauma osteko estresa (TOE) 
edo zehaztu gabeko izugarrizko estresa (esperientzia traumatikoekiko 
esposizio errepikatua eta luzea inplikatzen duena) Erresuma Batuan. 
Nire ustez, diagnostikoek ez dute garrantzitsuena islatzen, baina kasu 
honetan baliagarriak iruditzen zaizkit. Trauma osteko estresa, torturatik 
edo gerratik bizirik atera zirenei gertatzen zitzaien arazoa izaten zen, baita 
euren osotasun fisikoa kolokan izan dutenei, edo hondamendi naturalen 
mehatxupean egon direnei ere. Baina autoritate psikiatrikoek ere onartu 
behar izan dute jende askok sufritzen dituela trauma osteko estresaren 
sintomak, ohikoak diren kausak bizi ez badituzte ere (hau da, ez dituzte 
beti azaldu sintomak gerra edo espetxeratzea bezalako gertaera traumatiko 
jakin baten ondorioz), hortik dator zehaztu gabeko izugarrizko estresa.

Umeei egindako abusuak, sexu-abusuak, etxeko indarkeria, ezkontza-
haustura, gurasoen dibortzioa, guztiak onartzen dira trauma osteko estresa 
sorrarazi dezaketen faktore bezala. Baina TOEa osatzen duten sintoma 
guztiak beste nahasmendu mental askotan ere ohikoak dira: antsietatea, 
depresioa eta “nortasun-nahasmendu” problematikoak (soldata duen, eros 
ditzakeen produktuekin obsesionatuta dagoen, konformista eta politikoki 
ez-aktiboa den kontsumitzaile somatizatuarengandik bereizten zaituen 
edozein nortasun edo portaera, hauek farmazia-konpainiek asmatu dituzte, 
droga gehiago saltzeko, baita psikiatrek eta justizia-sistemak ere, men egin 
nahi ez duten guztiak baliogabetzeko eta gizartetik kanporatzeko).

Hamabi urte ditut. Aitak alde egingo du hemendik urtebetera. Ama 
erotuko den urtea izango da, nire buruan eskuilak hautsiz bere 
frustrazioaren ondorioz, ni emozionalki abusatzen, ni jotzen, nire 
aurpegia elurraren kontra bultzatzen, haserre eta bakarrik dagoelako, 
eta pertsona okerrarekin kanporatzen du, pertsona egokiak ez duelako 
entzungo, ni bakarrik utziz, ezin duelako behin partekatu zuten 
etxea jasan. Bere atearen marko azpian nago zutik, gauez da, ezin dut 
lorik egin, zerbait esateko premiazko beharra sentitzen dut, baina 
hitzak galdu ditut. Ohera joateko erregutzen dit, bera lo egiten utzi 
dezadan. Ezin naiz mugitu. Ezin dut hitz egin. Aitak gu ezagutzen ez 
gaituenaren plantak egiten ditu supermerkatuan edo hondartzan 
aurkitzen dugunean. Nire sentimenduek ez dute baliorik jada. Nire 
burua urkatzen saiatzen naiz, gorroto eta amorruz beterik, zanpatutako 
maitasunez beterik, zanpatutako konfiantzaz beterik, zanpatutako 
itxaropenez beterik.

Psikiatrarenera naramate arrastaka. Arrastaka literalki, ostikoka eta 
oihuka, Hego Kostaldean barrena, gerraontzien, espetxe-ontzien eta 
gotorleku zaharren itzalean, azpian, Portsdown Hill eta bere adreilu 
gorriko ikerketa militarreko instalazioak, babes ofizialeko etxebizitza 
ustelduen urbanizazio bat bestearen atzetik, eta itsas kuartelak, euripean, 
psikiatra batengana naramate, eta ordutik gaur arte, ni naiz zerbait gaizki 
egin duena, zerbait okerra dago nigan. Aitak analisi transakzionalari 
buruzko testuak bidaltzen dizkio amari, eta amak atsegin handia hartzen 
du lehenengo psikiatrak niri harrera egiteari uko egin diolako, galdera 
gehiegi egiten ditudalako, eta, nire haur-antzeko erara, bere buruari 
begiratzera behartzen diodalako. Neska zaila naiz, hori diote behintzat. 
Kontrolaezina. Bizkorregia. Nire etsairik okerrena naiz.

Orduan, gure munduan zerk eragin ahal diezaguke TOE edo ZGIE?

“Bizitako gertakari traumatikoen artean borroka militarra, 
pertsonaren aurkako eraso bortitza (sexu-erasoa, eraso fisikoa, 
lapurreta), bahitua izatea, atentatu terrorista, tortura, gerrako 
preso gisa espetxeratzea edo kontzentrazio-esparru batean, 
krimena, hondamendi naturalak edo gizakiak eragindakoak 
bizitzea, auto istripu larria bizitzea edo bizitza kolokan jartzen 
dizun gaixotasun batekin diagnostikatua izatea daude, baina 
ez dira hauetara bakarrik mugatzen. Haurren kasuan, sexu-
gertakari traumatikoen artean, garapen pertsonaleko une 
desegokietan bizitako sexu-esperientziak egon daitezke, 
indarkeria edo mehatxurik ez badago ere. Ikusitako gertakari 
traumatikoen artean, zauri larriak edo beste pertsona baten 
heriotza ikustea, indarkeriazko erasoak ikustea, istripuak, gerra 
edo hondamendiak ikustea, edo gorpu bat edo zati anputatu bat 
ustekabean ikustea daude, besteak beste. Beste batzuek bizitako 
gertaera traumatikoen berri izateak ere, hauen artean, eraso 
bortitzak, istripu larriak, familiako kide batek edo gertuko 
lagun batek jasandako zauri larriak...” (Amerikako Psikiatren 
Elkartearen nahasmendu mentalen diagnosi eta estatistika 
eskuliburua DSM IV 1994).

1989 urteko txosten batek, Mendebaldeko 14 urteko neska-mutilek, 
telebistan 11,000 hilketa inguru ikusi zituztela estimatzen zuen.

Jan dezakeguna baino janari gehiago dugu. Entretenitzeko hainbat baliabide 
ditugu eskura: telebista, zinema, irratia, musikaren industria, Internet, 
PlayStation-ak. Gure seme-alabek jostailuak eta teknologia dituzte, eta 
horiekin entretenitzen dituzte. Ez digute armadek, paramilitarrek edo 
polizia sekretuek erasotzen. Erraz mugitu gaitezke leku batetik bestera. 
Nahi dugun tokian bizi gaitezke, eta munduan zehar bidaiatu dezakegu. 
Guztientzako hezkuntza eta lan-aukerak ditugu. Bizi ahal izateko bezain 
beste diru dugu – batzuk beste batzuk baino gehiago-, baina gutxik dugu 
ezer. Aisialdiko drogak dauzkagu gozatzeko, eta droga medikoak bizirik 
irauteko eta gehiegi sentitzeari uzteko. Gehiengoak ez du beldurrik bere 
osotasun fisikoagatik, gure etxeak babestuta daude eta gure kartzelak 
gainezka daude. (Irtenbidea presoak merkantzia-edukiontzi modifikatuetan 
sartzea da).

Jendea malnutrizioz hiltzen da hemen, ez gosez, obesitatez baizik. 
Mendebaldeko askok euren egunerokotasunean pairatzen dute. Jaten 
dugun janaria ‘elikaduraren aurkakoa’ dela esan dute nutrizionista batzuek 
-inportatua, material toxikoekin paketatua eta nekazaritza industrialeko 
makineria masiboak sortua (lurzoru pobre eta intsektizidez betean) -. 
Janari azkarra eta litxarreriak ez dira janaria. Jaten dugun janariak ez gaitu 
sendatzen, min egiten digu. Gure janaria lantzeko, hazteko eta biltzeko 
prozesua, eta ezagutza ere, galdu egin dira, jarduera horiek duten sendatzeko 
prozesuarekin, naturarekin dugun loturarekin, eta gure oinarrizko premien 
eta biziraupenaren gaineko autonomia-sentsazioarekin batera.

Informazioaren gaindosia pairatzen dugu – zarata zuri moduko bat –, 
erabat hutsala, anestesikoa eta paranoikoa. Kontzentratzeko gaitasuna 
gutxitu egin da, eta pertsonen arteko interakzioa teknologiaren bitartez 
egiten da geroz eta gehiago. Gure bizitza “errealen” ordez, “reality-ak” 
ditugu. Gure elkarrizketak, baita gure espazio pribatuak ere, etengabean 
eteten dira mugikorreko deien bidez, gure lagunekin ditugun harremanak 
testu-mezuen eta e-mailen bidez mantentzen dira.

Bestearenganako beldurraren kulturan bizi gara. Ordenagailuetara eta 
telebistara entxufatuta gaude. Hezkuntza, beti bezala, gauzak zalantzan ez 
jartzean, azterketak pasatzean, gobernuak guk ikastea nahi duena bakarrik 

ikastean, makinaren engranaje bat gehiago izan gaitezen geure burua 
apurtzean oinarritzen da. UNICEFek Erresuma Batuko haurrei buruz duela 
gutxi egindako txosten batek mundu garatuko zoritxarrekoenak zirela esan 
zuen.

Hemen ongizate-estatua dugu. Kreditu txartelak ditugu. Pobrezia 
erlatiboa dugu, erabatekoa izan beharrean, aukeren eta hautaketaren 
propagandarekin batera.

Jada ez dugu gogoratzen nola sendatu geure burua. Eta gogoratuko 
bagenu ere, gizarte tekno-industrialak sortutako gaixotasunak, erremedio 
tradizionalen irismenetik kanpo egongo dira ziurrenik, gainera, 
industrializazioak, medikuntza naturalak erabiltzen zituen landare asko 
desagerrarazi ditu. Erresuma Batua basamortu nekazari eta industrial bat 
da.

Etengabeko zaintzapean gaude, polizia, agente zibikoen, seguraten, 
kameren, bideodun furgoneten, McDonald’s-en eta tren-geltokietan 
dauden audio-jarraipena egiteko ekipoen, jarraipen elektronikoa egiten 
duten eskumuturretakoen, kameradun mugikorren eta deien eta posta 
elektronikoaren miaketen kopuruak gora egiten du.

[ T a b e r n a k ]  [ d e n d a k ]  [ j a t e t x e a k ]  [ p a r k e a k ] 
[ b a z k a l t z e n ]  [ o i n e z ]  [ k a l e a k ]  [ h i r i g u n e a k ]  [ b u l e g o -
b l o k e a k ]  [ k u t x a z a i n  a u t o m a t i k o a k ]  [ p r o b a t z a i l e a k ] 
[ l o g e l a k ]  [ b i l u z t e n ]  [ j a n z t e n ]  [ i g e r i l e k u a k ]  [ a t e a k ] 
[ a u t o b i d e a k ]  [ k i r o l d e g i a k ]  [ h o n d a r t z a k ]  [ t e i l a t u a k ] 

[ h e l i k o p t e r o a k ]  [ z a i n t z a - f u r g o n e t a k ]  [ h i z k e t a n ] 
[ b e s a r k a t z e n ]  [ h i z k e t a n ]  [ b o r r o k a n ]  [ m c d o n a l d  ‘ s ] 

[ e p a i t e g i a k ]  [ k a f e t e g i a k ]  [ k o m i s a l d e g i a k ]  [ t e l e f o n o 
m u g i k o r r a k ]  [ n e g a r r e z ]  [ d a n t z a n ]  [ k l u b a k ]  [ p u b a k ] 

[ o s a s u n - z e n t r o a k ]  [ k o r r i k a ]  [ t a x i  e n p r e s a k ]  [ t a x i a k ] 
[ k a r t z e l a k ]  [ e s k o l e t a k o  k o r r i d o r e a k ]  [ i k a s g e l a k ] 

[ e s k o l e t a k o  p a t i o a k ]  [ h a u r - p a r k e a k ]  [ a p a r k a l e k u a k ] 
[ a i r e p o r t u a k ]  [ t r e n - g e l t o k i a k ]  [ a u t o b u s - g e l t o k i a k ] 

[ t r e n a k ]  [ a u t o b u s a k ]  [ f e r r y  p o r t u a k ]  [ i z k i n a k ] 
[ p u b l i z i t a t e - h e s i a k ]  [ w e b k a m a k ]  [ i k a s t e n ] 

[ b i d a i a t z e n ]  [ g e l d i r i k  e g o t e n ]  [ m u g i m e n d u e n 
a n a l i s i a ]  [ a t a r i a k ]  [ i g o g a i l u a k ]  [ u d a l a k ]  [ s t a r b u c k s ] 

[ e t x e a k ]  [ b a n k u a k ]  [ a r m a d a r e n  b a r r a k o i a k ] 
[ a n a l i s i  b i o m e t r i k o a k ]  [ T a l d e - p a t r o i e n  a n a l i s i a ] 

[ p l a n e t a r i o a k ]  [ z i n e m a k ]  [ a n t z o k i a k ]  [ g i m n a s i o a k ] 
[ j o l a s - p a r k e a k ]  [ i s t i l u a k  s o r t z e n ]  [ i n d u s t r i a l d e a k ] 

[ b a b e s  o f i z i a l e k o  a u z o a k ]  [ g a s o l i n d e g i a k ]  [ s a t e l i t e a k ] 
[ e s k a i l e r a k ]  [ b e h a t u z ]  [ e z t u l k a ]  [ g o l a k  s a r t u z ] 
[ i r r i b a r r e z ]  [ h i l t z e n ]  [ l a p u r t z e n ]  [ m a i t a t z e n ] 

[ l a r r u t a n  e g i t e n ]  [ m u s u k a t z e n ]  [ h e l t z e n ]  [ e d a t e n ] 
[ g e r a t z e n ]  [ a g u r t z e n ]  [ e r o s t e n ]  [ e r r e t z e n ]  [ d e n b o r a 

g a l t z e n ]  [ l o t a n ]  [ l a n e a n ]  [ i t x a r o t e n ]  [ j o l a s t e n ] 
[ o t o i t z  e g i t e n ]  [ d e s o b e d i t z e n ]  [ u n i b e r t s i t a t e a k ] 

[ m e r k a t a r i t z a - g u n e a k ]  [ a r t e - g a l e r i a k ]  [ l i b u r u t e g i a k ] 
[ o s p i t a l e a k ]  [ s a l t z e n ]  [ m e r k a t u a k ]  [ E r r e s u m a  B a t u a n 

e g u n e a n  3 0 0  a l d i z  g r a b a t u a  z a r a  b a t e z  b e s t e ]

Irudikatu itzazu Britainia Handiko kaleak, zeruak, eraikinak, eta 
hiriguneak patruilatzen dituzten uniforme desberdinak, eta jarri 
iezaiezu guztiei uniforme berbera, adibidez, uniforme militar bat... 

Drogak ditugu (legezkoak eta legez kanpokoak) gu zoriontsu egiteko, 
estresatuta gaudela edo antsietate handia dugula ahazteko, beste 
pertsona batzuekiko gertutasuna sentitzeko, edo, besterik gabe, ezer 
ez sentitzeko, ekonomia martxan mantentzeko, goizean jaikitzeko 
eta gauean lo egiteko. Gure gorputz eta buruek baztertzen duten 
sistemara egokitzen laguntzen diguten terapiak ditugu. Drogek 
eta terapiek laguntzen ez badute, droga gogorragoak, ospitale 
psikiatrikoak eta bestelako espetxe batzuk ere baditugu. “Gaixotasun 
mentalen” hiztegia hazten ari da, gehienak honela deskriba daitezke: 
zibilizazioa eta zibilizazioaren ukatzea.

Substantzien (tabakoa eta alkohola barne) gehiegizko erabileraren 
ondoriozko heriotza, gaixotasuna edo lesioak epidemikoak dira, 
baita sexu-jarduerak, garraio-istripuek, obesitateak, kutsadurak, 
estresak, suizidioek eta autolesioek eragindakoak ere. Jendea euren 
bizitzengatik beldur da. Galdetu urtero larrialdi-geletan amaitzen 
duten milaka pertsonei euren burua mindu zutelako, edo asko edan 
zutelako, edo ezin zutelako bermatu gaua amaitu aurretik ez zutela 
euren burua hilko. Galdetu errepidean gertatutako istripuen, bihotz-
arazoen edo minbiziaren ondorioz hildako, edo mutilatutako guztiei.

Gure bizimodua gatibutasuna da, egoera eskizoide bat. Deigarria 
da, hiriko, industria eta teknologiaren munduko gizon eta 
emakumeek dituzten osasun mental arazo askok paralelismoa izatea 
gatibutasunean dauden animalien portaerarekin: ihes-erreakzioak 
(alde batetik bestera korrika egitea, norbera mintzea edo mugitu 
gabe geldirik geratzea), elikadura-desordenak (anorexia, bulimia, 
konpultsiboki jatea), gehiegi txukuntzea, kulunkatzea eta alde 
batetik bestera ibiltzea, automutilazioa, sexu-portaera anormala eta 
portaera estereotipikoa (nahasmendu obsesibo-konpultsiboa), apatia, 

Bozgorailu-sistemak sartzen ari dira EBko merkataritza-guneetan: 
mezuak oihukatzen dituzte gorputz ikusezin batetik, zorro-lapurrekin 
kontuz ibili zaitezen edo lurrera bota berri duzuna jasotzeko esaten 
dizute.

gurasoen eta seme-alaben arteko harreman anormalak (abandonua, 
infantizidioa), haur portaera luzatzea, gizarte-konfiantzarik 
eza eta kontrolik gabeko agresibitatea, gainpopulazioaren edo 
isolamenduaren ondorioz, “okerreko” pertsona edo objektuei 
zuzendua (helburu zuzenak, haien harrapatzaileak, eta zoologikoko 
zaindariak haien irismenetik kanpo daudelako). Denok entzun ditugu 
izurdeen istorioak, nola euren burua hautsi nahian, akuarioetako 
kristalen kontra kolpatzen duten, eta badakigu gatibu dauden 
animaliek, kumeak hazteko zailtasunak dituztela, ugalkortasun eza 
eta abortuak estresaren aurrean erantzun edo “aukera” bat direla 
(baita mendebaldeko askorentzat ere); kumeak gatibutasun-egoera 
batera ekartzea, azken finean, ekintza anker eta arraro bat bezala 
ulertu litzateke.

Azken urteotan etxeratze-agindua ezarri 
zaie ume britainiarrei, ez zaie uzten 
bi lagunetik gorako taldeetan biltzen, 
azterketa akademikoak egitera behartzen 
dituzte 7 urte dituztenean, 200 galderako 
elkarrizketa bat egin behar dute pasaportea 
lortzeko, “nortzuk diren” zehazten duena, 
Portaera Antisozialeko Arautegi (ASBO, Anti-
Social Behaviour Order) drakoniarraren 
ondorioz, eskoletan hatz-markak hartzen 
zaizkie (horietako asko kamerez inguratuta 
daude, eta jada ez dituzte oinez sartzeko 
eta ateratzeko korridoreak, baizik eta 
‘irakasleek’ ireki eta itxi behar dituzten 
ateak, horrek mugimendu-askatasuna 
ezinezkoa egiten du).

Gatibu dauden animaliek, gizaki modernoek bezala, nahiko bizimodu 
erosoa dute: elikatzen dira, garbi daude, basakeriatik salbu daude, sexu-
harremanak eskuragarri dituzte, espazio pixka bat eta estimulu pixka bat 
dute. Gure ‘bizitza onean’ bezala. Eta, hala ere, ez dirudi jasaten dutenik. 
Ezta guk ere.

Zibilizazioaren alderdi batzuk, argi eta garbi, eskuliburuetan definitzen 
duten bezalako tortura dira. Tortura mentalaren definizio batzuk honako 
hauek dira: “Biktima beste pertsona bat torturatzera behartzea, beste 
pertsona baten tortura ikustea, eta hilketak edo bortxaketak ikustea..., 
iluntasun osoan gatibatzea, argi distiratsuen eraginpean egotea, zarata 
etengabeen eraginpean egotea edo loa kentzea. Janaririk eza, osasun-
zaintzarik eza eta komunikazio eza barne hartzen dituzten baldintza 
eskasak.” (Clinical Signs and Symptoms). Definizio horiek gure bizimoduari 
aplikatzea nahiko erraza da: sekuentzia bortitzak albistegietan, filmetan 
eta jokoetan, alienazioa, polizia nonahi, desinformazioa, argi eta zarata 
etengabeen eraginpean egotea, eta baldintza eskasak -gutxienez, 
endemikoki estresagarriak direnak- jende gehienarentzat.

Eta emaitza:

“Sintoma sorta hau, estresatzaile interpertsonal bati lotuta egoten da maiz 
(adibidez, abusu fisikoa edo sexuala haurrengan, familia-indarkeria, bahitua 
izatea, espetxeratzea, torturatzea): Modulazio afektibo murriztua, jokabide 
autosuntsitzailea eta oldarkorra, sintoma disoziatiboak, gaitz somatikoak, 
baliaezintasun-sentimenduak, lotsa, atsekabea, etsipena; etengabe minduta 
sentitzea; aurreko sinesmenen galera, etsaitasuna, egoera sozialetatik 
aldentzea, etengabe mehatxatuta sentitzea, pertsonen arteko harreman 
hondatuak edo aurreko nortasunaren ezaugarriak aldatzea.”

(American Psychiatric Association 1994: 425)

Negar egiten du. Bere  negarra  geldiarazten  du bi behatz bere 
sudurraren zubiaren kontra estutuz, malkoak ateratzeari uzten 
dioten arte. Bainuontziaren ertzean eserita dago, atetik sartzen den 
korridoreko argiak soilik argitzen duela. Ez du negar egiteko arrazoirik. 
Besterik gabe, egiten du. Egin nahi du. Triste dago. Honengatik lotsatzen 
da, baina bera horrelakoa da. Aurpegiko tristurari buruzko iruzkinak 
egiten dizkiote, solasean etenaldi bat dagoen bakoitzean, bera begira 
dituen begiez jabetzen ez denean. Ez du esan nahi batzuetan alai ez 
dagoenik. Barre zimurrak ditu. Baina sarritan, bere barrea, desagertuta 
zegoela uste zuen animalia bat ikusiko balu bezala sentitzen du. Eta 
bere tristura harrapatutako animalia baten tristura da, bere amorrua, 
bere letargia, bere gorrotoa bezala; bere presozainenganakoa ez bada, 
bere lagun presoenganakoa da, batzuetan bereizketa egitea zaila den 
arren. Lotura intimoak tiragomak dira, pistola kargatuak segururik 
gabe.

Ur arrea belaunetaraino iristen zaio, Chichester ondoan dago. Estuariora 
etorri ziren igeri egitera eta jolastera. Bera, bere anaiordea eta bere 
anaia. Bikini bat darama. Urdin elektrikoa, ertz arrosarekin. 13 edo 
14 urte ditu. Bular txikiak ditu, bere metro eta berrogeita hamarreko 
altueran ozta-ozta haziak. Bere anaiordea zaharragoa da, 15 edo 16 urte 
ditu, ez da altua baina bai sendoa. Berak bikinia ken dezan saiatzen 
ari da. Neskak ez du nahi. Baina bera zaharragoa da, eta bere amak 
miresten duen familia batetik dator. Neskak uste du, nolabait, amore 
eman behar duela, nahiz eta hemen egotea gustatzen ez bazaio ere, 
nahiz eta gaixo sentitu eta negar egin nahi izan. “Joko” hori urteetan 
zehar errepikatzen joan da. Ez du mutila mindu nahi, edo gatazka bat 
hasi. Ez da behar bezain garrantzitsua. Ez du eskubiderik mutilak nahi 
duena ukatzeko. Gero, mutilak neskaren bikinia lokatzez betetzen du 
igerian ari direnean, titiak hartzen dizkiola igerian ari den bitartean, 
ur-borroka inuzente bat balitzan itxura eginez, anaiak ezer suma ez 
dezan. Arratsaldean, aitabitxiekin eta mutilaren neska lagunarekin 
bazkaltzeko esertzen dira. Mutilak ez dio begiratzen eta ez dio hitz 
egiten, baina lotara joaten direnean, mutila neskaren oheraino doa eta 
bere arropa kentzen saiatzen da. Oraingoan neskak aurre egiten dio. 
Ez du hau nahi. Oraindik ere, urte asko igaro ondoren, larrua jotzen 
duenean, amodioa egiten duenean, maitale batek ukitzen duenean, 
hortzak estutu behar ditu, eta kolpatzeko, bultzatzeko edo, besterik 
gabe, altxatzeko eta korrika alde egiteko bulkadari eutsi behar dio.

Zer egiten du gatibu dagoen jendeak, tortura-ganberetan? Batzuek lurrera 
begiratzen dute esperientzia zitala amaitu arte. Baina egoerak mugarik 
gabe jarraitzen badu, orduan gogamenak bere irtenbide propioa bilatuko 
du. “Marxek oker iragarri zuen miseria materialean sakontzeak matxinada 
eta kapitalaren erorketa ekarriko zuela. Ez al da izango, bada, ondoez 
psikikoaren gorakadak, berez, erreboltaren hasiera ekarri duela, eta, izatez, 
hau izan daitekeela erresistentziaren azken itxaropena?” John Zerzan, 
Miseriaren Masen Psikologia.

Erresuma Batuko espetxe-sisteman espetxeratutako gizonen autolesioen 
intzidentzia emakume “libreen” intzidentziaren parekoa da. Autolesioa 
(etxeko indarkeriarekin, substantzien gehiegikeriarekin eta elikadura-
nahasmenduekin batera), bizirik atera den pertsonak, “gure bizimodu” gisa 
deskriba daitekeen tortura moduari ematen dion erantzuna da. Zibilizazioa 
eta hura definitzen duen guztia, funtsean, eskala masiboan aplikatutako 
tortura psikologikoa dira. Hemen, pertsona askoren autoabusu-portaerak 
(baita AEBetan ere) bi inplikazio ditu: sisteman bizirauteko ahalegin 
bat da, barneratzen irakatsi zaigun guztia kanporatuz, eta, aldi berean, 
Estatuaren proiektua aurrera eramateko konpultsio bat; kontrol 
sozialarena, amorruaren eta etsipenaren beharrezko desplazamendua, bere 
benetakoa, baino lausoa den helburutik (Estatuak, industriak, finantzek 
eta merkataritzak osatzen duten sistema) helburu irisgarri bakarrera, 
gizabanako isolatura, matxinada eta intsumisio masiboa gero eta gutxiago 
irudikatu daitezkeen kultura batean. 

Nolabait, hainbeste pertsonek gure herrialdean osasun mentaleko 
maila onargarri bat mantentzeko duten ezintasuna pozgarria da. Bizi 
organismo baten borroka adierazten du, Estatuko erakunde zapaltzaile 
eta deuseztatzaileen, eta munduko ordena ekonomikoaren aurka: oso gaixo 
dagoen gizarte batera ondo egokituta egotea ez da osasun-adierazle bat. 
Onargarria ez den bizimodu bati uko egitea da. Kaltegarria eta naturaren 
aurkakoa den horretara egokitzeko ezintasuna da, John Zerzanek, Gizarte 
Psikologiko gisa deskribatzen duena existitzen den arren, hau da, terapiaren 
eta drogen bidez ahal den guztia egiten duena bertara egokitu gaitezen, 
“gakoa, ea ‘aldaketarako dugun ezintasuna indartzen duen mundua’ 
ezagutezin utzi arte aldatzera behartu daitekeen da”.

Hemen eta orain, deklaratutako gerra bat dagoela ulertu behar dugu 
soilik. Zu baino okerrago dagoen norbaitengatik borrokatzen zarela uste 
baduzu beti, ez al zara inplizituki esaten ari zu hobeto zaudela eta, beraz, 
kapitalismoaren zati batzuk (zure zatia) ondo daudela?

Edonon zaudela ere, kuartelik gabeko gerra dago, aginte kapitalisten, eta 
euren menpe dagoen jendearen bizitzarako grinaren artean. Autolesioa, 
oro har, gainditze-estrategiatzat ulertzen da; azken finean, egoera 
onartezinen aurrean bizirik irautea du helburua. Akatsa izango litzateke, 
noski, norberaren burua zauritzea, eta erresistentzia, gauza bera direla 
iradokitzea, osasun mentaleko arazoek ekonomiarentzat kostu handia 
duten arren. Erreakzio bat da, erantzun bat eta ukatze bat. Garrasia da. 
Baina politizatu arte, norbanakoak norbanakoaren aurka egiten duen 
erasoa besterik ez da izango.

Arazo mental edo emozionalak dituztenen borroka, euren burua 
“erradikaltzat” dutenek ez balute hain eta estigmatizatua izango, auskalo 
zer nolako gizartea sortuko lukeen bizitzarako grina horrek, adimen horrek, 
ukamen horrek. Arerioa gure baitan kokatzen dugun bitartean, sistema 
oso batek bultzaturik, hezkuntzatik, gaixotasun mentalaren eredu bio-
medikoetaraino, eta portaera horiek gaixotasun gisa ikusten jarraitzen 
ditugun bitartean, gaixotasun horiek sendatzeko itxaropena gaixoaren 
barne-mundua aldatzean oinarritzen bada – sistema irauli ordez –, ez dugu 
inoiz jakingo. Gizarte kapitalista-inperialista aurreratuak hain eraginkorrak 
izan dira, hain azkarrak, giza bizitzaren eta psikologiaren alderdi bakoitza 
kontrolatzen eta definitzen (historia faxista eta totalitarioaren mailegu), 
inor ez dela gai ikusteko. Leku guztietan baitago.

Nire ustez, EBan “osasun mentaleko arazo arrunt” bat pairatzen duen 
gehiengoak, euren burua zauritzen duten asko barne (eta horrek barne 
hartzen du buruarentzat edo gorputzarentzat osasungarria ez den 
edozein portaera), bertatik ihes egitea ezinezkoa den sistema kapitalista 
aurreratu bateko bizi-baldintzekiko esposizio luze batek eragindako 
estres psikologikoa azaleratzen ari da, hautatutako diktadura bat, nahita 
eragindako beldurraren kultura, oso kutsatuta eta alienatuta dagoen giro 
bat, oso garatuta dagoen nonahiko zaindaritza-sistema.

Ez dago bertara ihes egin dezakegun leku segururik, ez dago bizi ditugun 
baldintzen ondorioz babes eske joan gaitezkeen tokirik inon. Mendebaldea, 
ziur asko, lerroaren amaiera da. Dagoen lekurik onenean gaude, 
seguruenean, hori sinistera erakusten digute. Jende asko arriskatzen da 
hona iristeko. Baina jasaten dugun trauma psikologikoa, fisikoa, espirituala, 
ekonomikoa, politikoa eta emozionala, ilusio hori egon arren, propaganda 
hori, etengabea eta amaigabea, egunero tentsio bat bestearen atzetik 
pilatzen denean, trauma bat beste trauma baten gainean (zuzenean edo 
zeharka bizitakoa), beldurra beste beldur baten gainean, zentzurik gabeko 
erabaki bat beste zentzurik gabeko erabaki baten gainean, pilatzen doaz 
egunero. Ez dago lekurik sistema kapitalista globalean ondo egoteko; 
tortura-ganbera desberdinak baino ez daude, helburuari eta batailaren 
faseari egokitutako tresnekin.

Augusto Boalen (zapalduaren antzerkiaren aitzindari izan zen    
brasildar antzerkigile erradikala) istorio batek zera dio: 70eko 
hamarkadan Europan erbestean zegoelarik, ezin zuen ulertu zergatik 
zen jendea hain zorigaiztokoa zapalkuntza politikorik jasaten ez 
bazuen. Hala ere, denbora baten ondoren, ondorioztatu zuen, nahiz 
eta Europako estatu batzuk ez baziren horren zapaltzaileak agerian, 
jendeak zapalkuntza barneratu zuelako zela, eta, batzuetan, autoritatea 
ez zuelako etsai bezala ikusten: horri “buruko polizia” deitu zion.

Izan dudan elkarrekiko abusu handieneko harremanean, emozionalki 
izorratu ninduena, errealitateari buruzko nire nozio guztia, neure 
buruaz nekiena eta gauzen zentzua nahasten hasi ziren, zalantzarik 
gabe, nire bizitzarengatik borrokatzen ari nintzen. Bera ez zegoen 
ni bere eskuekin hiltzeko zorian, baina hitzik gabe uzten ninduen. 
Norbaitek mutu uzten zaituenean, zuk diozun guztia, eta komeni 
zaionean berak diona ere hankaz gora jarriz, ukabilekin borrokatu 
behar duzu. Gutxitan borrokatzen nintzen berarekin -berak nire 
aurka borrokatzen zuen neurrian bakarrik: berak bultza egiten 
zidan, nik zaplaztekoa ematen nion-. Neure buruaren kontra 
borrokatzen nintzen. Neure burua erre nuen, gaindosia hartu 
nuen, eskumuturrak ebaki nituen, hilketan pentsatu nuen, maite 
ninduen jendeari uko egin nion, gau askotan ia komaraino edaten 
nuen, jateari utzi nion, gauzak hautsi nituen, atxilotu egin ninduten, 
polizia baten hatzei kosk egiten saiatu nintzen, nire mingainari 
kosk egiten saiatu nintzen eta oihu egin nuen. Ez zen ahots oihu 
bat izan. Nire gorputz osotik atera zen. Bost minutu iraun zuen 
garrasi harrigarriak, arnasarik gabe geratu nintzen arte, ez nuen 
uste horrelakorik egiteko gai nintzenik. Erabateko larritasuneko 
garrasia, etengabea, kontsolaezina, harrapatua, basatia, mutua, 
ezindua, estutasun historikoaren oihua. Hura zen barroteak zeharka 
zitzakeen gauza bakarra, gorputzak atzetik jarraitzeko itxaropenik 
gabe luzatutako esku baten antzeko soinua. Esateko geratzen zen 
gauza bakarra zen...

Oihu hori hor dago oraindik. Euren bizitzarengatik borrokan ari 
direla dakiten guztietan dago: euren burua zauritzen dutenetan, 
alkoholikoetan, drogen menpe daudenetan, parasuizida eta 
suizidetan, etxeko abusuen biktimetan, abusu polizialen, arrazisten, 
homofoboen biktimetan, gutxi edo gehiegi jaten dutenetan, familia 
nuklearretan, etxe hautsietan edo etxerik gabe daudenetan, eta 
adingabeen eskola eta zentroetan harrapatuta dauden neska-mutilen 
eztarrietan dago, presoen eta prostituten ahoetan, Prozacarekin, 
litioarekin eta Ritalinarekin dopatutako milioika lagunen erraietan. 
Guztietan dago, baina batzuk beste batzuk baino hurbilago daude 
garrasi horretatik eta bere esanahietik.

Ez baduzu uste zure bizitzarengatik borrokatzen ari zarela, pentsa 
ezazu berriro. Ez zarela zure bizitzarengatik borrokatzen ari 
badakizu, agian okerreko aldean zaude.

“Psikokirurgiarako eta gure gizartearen kontrol politikorako programa bat 
behar dugu. Helburua adimenaren kontrol fisikoa da. Ezarritako arauetatik 
desbideratzen den orori ebaketa kirurgikoa egin dakioke. Norbanakoak 
pentsa dezake errealitaterik garrantzitsuena bere existentzia dela, baina 
hori bere ikuspuntu pertsonala besterik ez da. Horrek ez du ikuspegi 
historikorik. Gizakiak ez du bere adimena garatzeko eskubiderik.” 

José Delgado, Espainian erregimen frankista zerbitzatu ondoren CIAk 
MKULTRA kontrol mentaleko programarako kontratatutako psikiatra bat. 

“...barbaroen entzumenak Inperioari eraso egitera eta 
dagoena garbitzera deitzen dieten ahotsak bakarrik 
atzematen ditu. Euren amorruak, edukazio onez Inperioa 
garaitu nahi dutela esaten duten Inperioaren etsai 
askorengan ere izua eragiten du. Lepo mozle zibilizatu 
gisa, desadostasuna partekatzen dute, baina ez gorrotoa, 
haserrea ulertzen dute, baina ez amorrua. Protesta 
esloganak botatzen dituzte, baina ez gerra oihuak, txistua 
isurtzeko prest daude, baina odolik ez... Barbaroentzat, 
erabat otzandua izan ez den izaera duten haurrentzat 
bezala, askatasuna ez da programa ideal bat lantzearekin 
hasten, beira hautsien zarata nahasezinarekin baizik.”

Crissus & Odosseus Barbarians: Disordered Insurgence 
[Barbaroak: matxinada desordenatua.]

Irakurri berri dituzun hitzak Erresuma Batuan idatziak 
dira, berezko bertako ezaugarriekin. Gurean berriz, 
kontrola, gelditasuna, isolamendua, bakardadea eta 
beldurra ezartzeko beste mekanismo batzuk erabili izan 
dira. Biztanle bakoitzeko polizia gehien dituen Europako 
eskualdea da Euskal Herria.

Bainuontzi edo plastiko-poltsa batek ezer gutxi iradokiko 
dio gure lur eremutik urrun dagoenari, ziegetako 
istorioak entzun ez dituenari. 

Tiroak entzuten ez diren [ia inoiz] gerra-eremu batean 
bizi gara. Zauriak ikusten ez diren gerra eremu batean. 
Baina arretaz begiratzen baduzu, odolik isurtzen ez 
duten zauriak ikusiko dituzu, aurpegietan, gorputzetan.

Zer gertatuko litzateke elkartuko bagina? 

Gure amorrua kaleratu eta dena txikituko bagenu?  



Testua kopiatzea eta erreproduzitzea gomendatzen da, betiere 
etekin ekonomikorik ateratzeko asmorik ez badago. Ez dugu 
jabetza intelektualean sinisten. Norbaitek inpresio gastuak 

baino gehiago eskatzen badizkizu fanzine hau lapurtu.

Irakurri eta pasatu!




